
Matematik Tambahan Kertas 1  1 Kupasan Mutu Jawapan SPM 2020 

 
 

1.0 INSTRUMEN PENTAKSIRAN 
 
Kod Mata Pelajaran : 3472/1 
Bentuk Ujian  : Objektif Bergred 
Markah Penuh  : 80 Markah 
Masa   : 2 Jam 
 
1.1 REKA BENTUK INSTRUMEN PENTAKSIRAN 

Kertas soalan ini terdiri daripada 25 soalan. 
Calon wajib menjawab ke semua soalan.  
Soalan disediakan dalam format dwibahasa. 

 
 

2.0 PRESTASI CALON 
 

2.1 Prestasi Keseluruhan 
 

Berdasarkan skrip yang diperiksa, prestasi keseluruhan calon pada tahun 2020 
menurun berbanding tahun 2019.  Tidak ramai calon yang memperoleh skor 70 
ke atas. Majoriti calon berprestasi tinggi tidak dapat menjawab item Kemahiran 
berfikir Aras Tinggi (KBAT) dengan baik.  Calon kehilangan markah di peringkat 
awal penyelesaian. Bagi calon berprestasi sederhana, majoriti dapat menjawab 
item rutin dengan baik, manakala bagi item bukan rutin dan item KBAT, calon 
memberi respons yang kurang tepat.  Bagi calon berprestasi rendah, kebanyakan 
mereka dapat menjawab item rutin yang paling rendah dengan baik.  Bagi item 
sederhana, sebahagian besar calon tidak dapat memberi respons yang tepat.  
Bagi item bukan rutin dan KBAT, majoriti calon tidak mencuba untuk 
menjawabnya. 
 
2.2  Prestasi Mengikut Kumpulan 
 
Kumpulan Prestasi Tinggi 
 

i. Calon menguasai konsep matematik yang diuji dengan baik dan betul. 
ii. Calon dapat mengenal pasti prosedur menyelesaikan masalah untuk 

mendapatkan jawapan yang lengkap, tepat dan jitu mengikut kehendak 
item. 

iii. Penyampaian dan penyusunan langkah kerja yang teratur dan sistematik 
dengan penggunaan kaedah dan rumus yang betul.  

iv. Calon dapat mengungkapkan sesuatu sebutan dalam suatu sebutan yang 
lain dengan tepat seperti yang dikehendaki dalam item.  

v. Calon dapat mentafsir gambar rajah yang diberi dengan baik sehingga 
memperoleh jawapan yang betul. 

 
Kumpulan Prestasi Sederhana 

 
i. Majoriti calon tidak dapat menjawab soalan bukan rutin dan soalan KBAT. 
ii. Calon menguasai konsep matematik dengan baik dan betul untuk soalan 

rutin.  
iii. Calon memahami kehendak tugasan item tetapi memberikan jawapan 

yang kurang tepat.  
iv. Calon kerap melakukan kesilapan semasa pengiraan dan penggantian. 

2.3  KUPASAN JAWAPAN 
 

Soalan 1 : 
 

 
 
Soalan ini memerlukan calon menentukan objek bagi suatu imej yang diberi dan 
menentukan julat bagi fungsi modulus.  Calon perlu membezakan objek dan imej 
serta memahami konsep modulus. 

JAWAPAN (a) 
 
Contoh Jawapan Kumpulan Berprestasi Tinggi 
 

 
Calon berjaya mengenal pasti punca-punca fungsi sebagai objek bagi 0.  Calon 
dapat mengaitkan maklumat pada graf fungsi dengan kehendak soalan. 
 
 
Contoh Jawapan Kumpulan Berprestasi Sederhana 
 

 
Calon tidak dapat mengenal pasti punca-punca fungsi sebagai objek-objek 
bagi 0.  Calon tidak berupaya mengaitkan maklumat pada graf fungsi dengan 
kehendak soalan. 
 
 
JAWAPAN (b) 
 
Contoh Jawapan Kumpulan Berprestasi Tinggi 
 

 
 

Calon berjaya menulis julat fungsi y dengan tepat dan menunjukkan kefahaman 
tentang graf bermodulus sebagai pantulan graf pada paksi-x. 
 
 
Contoh Jawapan Kumpulan Berprestasi Sederhana 

 
Calon berupaya mengaitkan graf bermodulus sebagai pantulan pada paksi-x 
tetapi cuai dalam penulisan julat y atau  sebagai julat . 

Soalan 2 :  
 

 
 
Calon dikehendaki menulis persamaan dengan menggunakan tatatanda fungsi 
yang betul dan menentukan imej bagi suatu fungsi gubahan yang melibatkan 
fungsi songsang dengan berpandu pada gambar rajah anak panah yang diberi.  
Calon perlu tahu tatatanda fungsi dan memahami fungsi gubahan. 
 
 
JAWAPAN (a) 
 
Contoh Jawapan Kumpulan Berprestasi Tinggi 
 

 
 

Calon berjaya mengguna tatatanda fungsi yang tepat dalam menulis hubungan 
dengan keadaan q adalah objek. Calon memahami dan mengetahui penulisan 

fungsi sebagai  atau . 

 
Contoh Jawapan Kumpulan Berprestasi Sederhana 
 

 
Calon berupaya menulis hubungan dengan menggunakan tatatanda fungsi tetapi 
tidak berupaya membezakan objek dan imej dalam penulisan.  Calon lemah 
dalam kefahaman tentang konsep objek dan imej dalam penulisan fungsi.  

JAWAPAN (b) 
 
Contoh Jawapan Kumpulan Berprestasi Tinggi 
 

 
Calon berupaya mengenal pasti  dari gambar rajah anak panah dan 

berupaya mengenal pasti  dari rajah yang diberi. Calon menunjukkan 

kefahaman konsep tentang fungsi dan hubungannya dengan gambar rajah anak 

panah. 

 
 
Contoh Jawapan Kumpulan Berprestasi Sederhana 

 
Calon tidak berupaya mengaitkan fungsi  dan  dari 

gambar rajah anak panah untuk menjana penyelesaian. Calon keliru dengan 

maklumat yang dipapar pada gambar rajah anak panah dengan kehendak 

soalan. 

Soalan 3 :  
 

 
 
Calon dikehendaki mengungkapkan v dalam sebutan w dengan berpandu pada 
gambar rajah anak panah yang melibatkan fungsi gubahan dan fungsi songsang.  
Calon perlu memahami fungsi gubahan yang diberi dalam rajah dan kaitkan 
dengan fungsi songsang yang diberi dengan tepat. 

Contoh Jawapan Kumpulan Berprestasi Tinggi 
 

 
 

Calon menunjukkan kefahaman tentang hubungan  dengan 

maklumat yang diberi pada gambar rajah anak panah. Calon berupaya menulis 
tatatanda fungsi yang tepat berdasarkan rajah dan membuat hubungkait 
yang tepat serta melakukan proses pemindahan persamaan sehingga 
memperoleh ungkapan yang betul. 
 
 
Contoh Jawapan Kumpulan Berprestasi Sederhana 

 
Calon  berupaya menulis fungsi dengan tatatanda fungsi yang tepat berdasarkan 
maklumat dalam gambar rajah anak panah yang diberi. Calon juga berupaya 

menghubungkaitkan maklumat  dengan maklumat fungsi yang diberi 

dalam rajah.  
Calon bermasalah dalam proses mempermudahkan persamaan seperti 
penghapusan ungkapan  dalam penjanaan ungkapan yang dikehendaki. 

Soalan 4 :  
 

 
 
Soalan ini meminta calon untuk menyusun persamaan dalam bentuk am dan 
menggunakan pembezalayan b2 – 4ac = 0 dalam penyelesaian. 
 
 
JAWAPAN (a) 
 
Contoh Jawapan Kumpulan Berprestasi Tinggi (a) 
 

 
 
Calon memaparkan kefahaman dan keupayaan menulis persamaan kuadratik 

dalam bentuk am . 

 
Contoh Jawapan Kumpulan Berprestasi Sederhana (a) 

 
Calon menunjukkan kefahaman mengenai bentuk am  tetapi 

melakukan kesilapan dalam tatatanda operasi penyusunan sebutan. Calon 
juga cuai dalam proses penyusunan. Ini menyebabkan calon hilang markah. 

JAWAPAN (b) 
 
Contoh Jawapan Kumpulan Berprestasi Tinggi (b) 
 

 
 
Calon menunjukkan kefahaman dan kemampuan menggunakan dan 

mengaitkan pembezalayan  dengan maklumat “dua punca yang 

sama” dalam penyelesaian.  Calon berupaya melakukan penyusunan sebutan 
dengan tepat dalam usaha mengungkapkan p dalam sebutan q.  
 
 
Contoh Jawapan Kumpulan Berprestasi Sederhana (b) 
 

 
Calon mengenal pasti hubungan pembezalayan  dengan maklumat 

“dua punca nyata” tetapi tidak berupaya mengaitkan  dengan tepat 

dalam penyelesaian. Calon tidak menunjukkan kefahaman tentang 

pembezaan di antara penggunaan  dan 

.  

Soalan 5 :  
 

 
 
Soalan ini meminta calon untuk mengungkapkan p dalam sebutan q melalui 
penggunaan hasil tambah punca-punca dan hasil darab punca-punca.  Calon 
perlu mengaplikasikan hubungan  dalam penyelesaian.  

 
 
Contoh Jawapan Kumpulan Berprestasi Tinggi 
 

 
 
Calon berupaya mengaplikasi hasil tambah punca-punca dan hasil darab 
punca-punca dengan tepat dalam penyelesaian. Calon juga berupaya 

mengguna  dengan tepat dalam penyelesaian. 

Contoh Jawapan Kumpulan Berprestasi Sederhana 
 

 
 
Calon berupaya mengaplikasikan hasil tambah punca-punca dan hasil darab 
punca-punca dalam penyelesaian tetapi membuat kesilapan mengaitkan 

 sebagai  dalam pengiraan. Justeru itu, calon kehilangan 

markah penuh dalam penyelesaian. 
 
 
Soalan 6 : 
  

 
Soalan ini meminta calon untuk menentukan nilai maksimum dari bentuk verteks 
dan persamaan paksi simetri. Calon perlu mempunyai kefahaman dan kemahiran 
memperoleh bentuk verteks melalui proses penyempurnaan kuasa dua. 

JAWAPAN (a): 
 
Contoh Jawapan Kumpulan Berprestasi Tinggi 
 

 
 

Calon berupaya mengaitkan  berdasarkan maklumat yang diberi 

dengan bentuk verteks fungsi kuadratik yang diberi. Calon menunjukkan 

kefahaman tentang titik maksimum fungsi dalam bentuk verteks yang diberi.   

 
 
Contoh Jawapan Kumpulan Berprestasi Sederhana 
 

 
 

Calon tidak berupaya mengaitkan  dengan bentuk verteks fungsi 

kuadratik yang diberi dalam soalan. Calon membuat kesilapan dan 

terperangkap dengan penggunaan bezalayan  dalam penjanaan 

penyelesaian. Penggunaan pendekatan  mengakibatkan calon tidak 

berupaya menemui penyelesaian untuk nilai k dengan tepat. 

  
 
JAWAPAN (b): 
 
Contoh Jawapan Kumpulan Berprestasi Tinggi 

Calon menunjukkan kefahaman tentang hubungan persamaan paksi simetri 
dengan bentuk verteks fungsi kuadratik yang diberi. Calon berupaya mencari 
persamaan dengan tepat melalui  dalam penjanaan penyelesaian. 

 
Contoh Jawapan Kumpulan Berprestasi Sederhana 
 

 
Calon berupaya mengenal pasti persamaan paksi simetri diperoleh melalui  

 tetapi membuat kesilapan memberi penyelesaian tanpa subjek x. 

Calon tidak menunjuk kefahaman tentang perbezaan di antara persamaan 

dan ungkapan. 

 
 
Soalan 7 : 
 

 
 
Soalan ini meminta calon untuk memudahkan ungkapan yang melibatkan hukum 
indeks. Calon perlu memahami penggunaan hukum indeks. 

JAWAPAN (a): 
 
Contoh Jawapan Kumpulan Berprestasi Tinggi (a) 
 

 
Calon menunjukkan kefahaman dan kemahiran mengaplikasikan hukum hasil 
darab indeks dan hasil bahagi indeks dengan tepatnya dalam ungkapan. 

Contoh Jawapan Kumpulan Berprestasi Sederhana (a) 
 

 
Calon berupaya mengaplikasikan hukum darab indeks dan hukum bahagi indeks 
tetapi melakukan kesilapan dalam penggantian. Sebagai contohnya, kecuaian 

calon dalam penggantian  mengakibatkan calon hilang markah dalam 

proses ungkapan. 
 
 
JAWAPAN (b): 
 
Contoh Jawapan Kumpulan Berprestasi Tinggi (b) 
 

 
Calon menunjukkan kefahaman dan kemahiran menukar persamaan logaritma 
kepada persamaan indeks dengan tepat. Calon juga berupaya menguasai 
hukum indeks  dengan tepat dalam penyelesaian. 

Contoh Jawapan Kumpulan Berprestasi Sederhana (b) 

 
Calon melakukan kesilapan sama ada dalam usaha penukaran persamaan 
logaritma ke persamaan indeks atau mengaplikasikan hukum logaritma dalam 
penyelesaian. Kesilapan ketara dalam penggunaan hukum penolakan 

logaritma yang salah iaitu  mengakibatkan calon tidak 

berupaya memperoleh penyelesaian yang tepat. 
 
 
Soalan 8 : 
 

 
Soalan ini meminta calon untuk mengungkapkan ungkapan logaritma yang diberi 
dalam sebutan p.  Calon perlu kemahiran mengaplikasikan hukum logaritma 
dalam penyelesaian.  
 
 
JAWAPAN (a): 
 
Contoh Jawapan Kumpulan Berprestasi Tinggi (a) 
 

 

Calon berupaya melakukan penukaran asas logaritma  dengan 

betul dan tepat dalam penyelesaian. 

Contoh Jawapan Kumpulan Berprestasi Sederhana (a) 
 

 
Calon berupaya melakukan penukaran asas nombor logaritma tetapi tidak 
berupaya menyempurnakan penyelesaian dalam bentuk termudah. Calon 

tidak berkemampuan mengenal pasti nilai logartima seperti  

dalam contoh jawapan yang diberi.  
 
 
JAWAPAN (b): 
 
Contoh Jawapan Kumpulan Berprestasi Tinggi (b) 

 
Calon berupaya mengaplikasikan hukum hasil darab, hukum kuasa dan 
penukaran asas logaritma dengan baik dan seterusnya berjaya melakukan 
penyelesaian yang tepat. 
 
Contoh Jawapan Kumpulan Berprestasi Sederhana (b) 

 
Calon berupaya mengaplikasikan hukum hasil darab, hukum kuasa dan 
penukaran asas logartima dalam penyelesaian dengan tepat tetapi tidak 
berupaya menyempurnakan penyelesaian kerana tidak mengenal pasti nilai 

 dengan tepat. 

 Soalan 9 : 
 

 
 
Soalan ini meminta calon untuk menentukan bilangan sektor bulatan yang dapat 
dibina dengan sudut sektor mengikut suatu janjang aritmetik. Calon perlu 
kefahaman penggunaan rumus yang sesuai dalam penyelesaian. 
 
 
Contoh Jawapan Kumpulan Berprestasi Tinggi 
 

 
 

Calon dapat mengenal pasti nilai, Sn, a dan  dengan betul. Calon dapat 

mengaplikasikan rumus  dengan betul walaupun rumus ini tiada 

dalam senarai rumus.  

Contoh Jawapan Kumpulan Berprestasi Sederhana 
 

 
 

Calon dapat menggunakan formula  tetapi tidak dapat menggunakan 

formula  dalam penyelesaian dua persamaan secara 

serentak untuk menjana jawapan akhir. 
 
 
Soalan 10 :  
 

 
Soalan ini meminta calon untuk menentukan sebutan ke-n dalam suatu janjang 
geometri yang diberi.  Calon perlu kefahaman mengaplikasikan nisbah sepunya 
atau kemahiran penggunaan rumus yang sesuai dalam penyelesaian. 

Contoh Jawapan Kumpulan Berprestasi Tinggi 

 
Calon dapat menguasai konsep janjang geometri dengan tepat iaitu    

atau  . 

 
 
Contoh Jawapan Kumpulan Berprestasi Sederhana 

 
Calon boleh mencari bilangan sebutan dalam janjang geometri yang diberikan 
melalui rumus . Walau bagaimanapun, calon cuai dalam mencari nilai x 

kerana tidak meletakkan tanda negatif pada jawapan akhir. 

Soalan 11 :  
 

 
 
Soalan ini meminta calon untuk mengungkapkan k dalam sebutan h dalam 
hukum linear.  Calon perlu kemahiran menyusun persamaan dalam bentuk linear 
dan kefahaman penggunaan hukum logaritma dalam penyelesaian. 
 



Matematik Tambahan Kertas 1 22 Kupasan Mutu Jawapan SPM 2020 

 
Contoh Jawapan Kumpulan Berprestasi Tinggi 
 

 
 

Calon dapat mempermudahkan hubungan bukan linear kepada bentuk linear 
mengikut rajah yang diberikan dalam soalan. Calon dapat menggantikan 
koordinat yang diberikan dalam rajah ke dalam persamaan linear dengan betul 
dan dapat menaakul algebra dengan tepat. 
 



Matematik Tambahan Kertas 1 23 Kupasan Mutu Jawapan SPM 2020 

 
Contoh Jawapan Kumpulan Berprestasi Sederhana 

 

 
 
Calon berupaya mengaplikasikan logaritma dalam usaha penjanaan bentuk 
linear  tetapi tidak lengkap.  Calon boleh menentukan kecerunan 

ialah h dan mencari kecerunan dengan menggunakan koordinat-koordinat 
dengan betul. Calon cuai dalam menyalin  sebagai .  Kecuaian calon 

seperti ini menyebabkan calon hilang markah. 

Soalan 12 :  
 

 
 
Soalan ini meminta calon untuk menentukan sama ada dua garis lurus yang 
diberi adalah selari atau tidak, menulis persamaan garis lurus dalam bentuk 
pintasan dan menentukan titik tengah.  Calon perlu kefahaman menggunakan 
maklumat dari persamaan garis lurus dan  kemahiran mengaplikasi rumus yang 
sesuai dalam penyelesaian. 
 
JAWAPAN (a): 
 
Contoh Jawapan Kumpulan Berprestasi Tinggi 
 

 
 
Calon dapat menukar persamaan garis lurus bentuk am kepada bentuk 
kecerunan, seterusnya menyamakan kecerunan dan menentukan kedua-dua 
garis lurus adalah selari dan tidak bersilang. 

Contoh Jawapan Kumpulan Berprestasi Sederhana 
 

 
Calon boleh menentukan kedua-dua garis lurus adalah tidak bersilang dengan 
menentukan kecerunannya. Calon tidak dapat memberi alasan yang kukuh 
untuk menyokong keputusannya. 
 
 
JAWAPAN (b)(i): 
 
Contoh Jawapan Kumpulan Berprestasi Tinggi 

 
Calon dapat membaca koordinat titik A dan titik B sebagai pintasan-x dan 
pintasan-y dan menulis persamaan garis lurus AB dalam bentuk pintasan 
dengan tepat. 
 
 
Contoh Jawapan Kumpulan Berprestasi Sederhana 

 
Calon menggunakan persamaan garis lurus dalam bentuk pintasan yang 
salah dalam menulis persamaan garis lurus. 
 
 
JAWAPAN (b)(ii): 
 
Contoh Jawapan Kumpulan Berprestasi Tinggi 

 
 

Calon boleh mentaksir maklumat AH = HB dan menentukan titik H. Titik H 
merupakan titik tengah garis lurus AB dan calon dapat mencari koordinat titik H 
dengan menggunakan rumus titik tengah pada garis lurus. 

Contoh Jawapan Kumpulan Berprestasi Sederhana 
 

 
 

Calon boleh mentaksir maklumat AH = HB dengan mengetahui titik H ialah titik 
tengah. Calon silap menggunakan koordinat-x sebagai koordinat-y dan 
sebaliknya. 



Matematik Tambahan Kertas 1 27 Kupasan Mutu Jawapan SPM 2020 

Soalan 13 :  
 

 
 
Soalan ini meminta calon untuk menerbit dua persamaan dengan keadaan p 
diungkapkan dalam sebutan q dari rumus luas segi tiga.  Calon perlu kemahiran 
pengiraan yang melibatkan modulus. 
 
 
Contoh Jawapan Kumpulan Berprestasi Tinggi 

 
Calon dapat menggunakan rumus luas segi tiga  dan menyamakan dengan 
maklumat luas yang diberikan dalam soalan.  Calon dapat mengungkapkan p 
dalam sebutan q dengan tepat. 

Contoh Jawapan Kumpulan Berprestasi Sederhana 
 

 
 
Calon dapat menggunakan rumus luas segi tiga dan menyamakan dengan 20 
unit2 dalam soalan.  Calon cuai dalam mengabaikan nilai negatif untuk 
konsep modulus yang menyebabkan jawapannya tidak lengkap. 

Soalan 14 : 
 

 
Soalan ini meminta calon untuk menulis vektor dalam bentuk vektor lajur dan 
mengaplikasi vektor unit dalam penentuan pemalar m dan n.  Calon perlu 
kemahiran penentuan unit vektor, penggunaan unit vektor dan kefahaman 
tentang hubungan antara koordinat dan vektor dalam penyelesaian. 
 
 
JAWAPAN (a): 
 
Contoh Jawapan Kumpulan Berprestasi Tinggi 

 
Calon dapat mentaksir rajah dalam soalan dan menulis vektor  dalam 

bentuk  dengan tepat.  

 
Contoh Jawapan Kumpulan Berprestasi Sederhana 

 

Calon dapat menulis vektor   pada satah Cartes dalam bentuk  dengan 

tepat.  

 JAWAPAN (b): 
 
Contoh Jawapan Kumpulan Berprestasi Tinggi 
 

 
 

Calon dapat menulis vektor  dengan menggunakan petua segi tiga dengan 

tepat. Seterusnya dapat mencari unit vektor  dalam sebutan m. Calon 

membandingkan unit vektor  yang diberikan dalam soalan dan menentukan 

nilai m dan n dengan tepat.   
 
 
Contoh Jawapan Kumpulan Berprestasi Sederhana 
 

 
 

Calon dapat mencari vektor  dengan tepat.  Walau bagaimanapun, calon 

tidak dapat menentukan unit vektor  dalam sebutan m dan 

membandingkan dengan unit vektor yang diberikan dalam soalan.  

Soalan 15 :  
 

 
 
Soalan ini meminta calon untuk menentukan koordinat P pada lengkung dengan 
maklumat garis normal kepada lengkung diberi.  Calon perlu menggunakan   

m1m2 = -1 untuk mendapatkan nilai  (kecerunan tangen) dalam penyelesaian. 

 
Contoh Jawapan Kumpulan Berprestasi Tinggi 

 
Calon dapat mentaksir maklumat yang diberi dengan membezakan persamaan 
lengkung untuk mendapatkan kecerunan.  Calon dapat menentukan nilai 
kecerunan pada titik P dengan menggunakan rumus , seterusnya 

menyamakan hasil pembezaan (kecerunan) dengan nilai kecerunan untuk 
mencari nilai koordinat-x. Koordinat titik P dapat ditentukan dengan tepat. 

Contoh Jawapan Kumpulan Berprestasi Sederhana 

 
 

Calon dapat mentaksir maklumat dengan membezakan persamaan lengkung 
untuk mendapat kecerunan.  Calon dapat menggantikan kecerunan garis lurus 
dalam rumus  untuk mendapatkan nilai koordinat x dengan betul. 

Walau bagaimanapun, calon melakukan kesalahan dengan menggantikan nilai 
koordinat-x ke dalam kecerunan lengkung untuk mencari nilai koordinat-y. Ini 
menyebabkan jawapannya salah. 
 



Matematik Tambahan Kertas 1 33 Kupasan Mutu Jawapan SPM 2020 

Soalan 16 :  
 

 
 
Soalan ini meminta calon untuk menyatakan had bagi pengamiran tentu dan 
melorek rantau yang mewakili luas rantau bagi kamiran tentu yang ditunjuk. 
Calon perlu pengetahuan tentang graf fungsi kubik dalam penyelesaian. 
 
 
JAWAPAN (a): 
 
Contoh Jawapan Kumpulan Berprestasi Tinggi 
 

 

Calon dapat mengaplikasikan konsep kamiran tentu , 

dan mencari nilai m dan nilai k dengan tepat. 
 
 
Contoh Jawapan Kumpulan Berprestasi Sederhana 

 
Calon silap menyamakan had kamiran tentu tanpa mengira konsep 

 menyebabkan jawapannya salah. 

JAWAPAN (b): 
 
Contoh Jawapan Kumpulan Berprestasi Tinggi 

 
Calon dapat melakar bentuk graf kubik dengan betul dan melorek rantau 

 dengan tepat. 

 
 
Contoh Jawapan Kumpulan Berprestasi Sederhana 

 
Calon tidak dapat melakarkan graf kubik dengan tepat dan ini menyebabkan 
rantau yang diloreknya tidak memberi makna atau tidak menjurus ke jawapan. 

Soalan 17 :  
 

 
Soalan ini meminta calon untuk mengungkapkan y dalam sebutan x dari fungsi 
kecerunan yang diberi dengan lengkap.  Calon perlu kefahaman tentang 
hubungan di antara pembezaan dan pengamiran dalam penyelesaian. 
 
 
 
Contoh Jawapan Kumpulan Berprestasi Tinggi 

 
 
Calon dapat melakukan proses pengamiran tak tentu dengan tepat.  Calon 
juga boleh menggantikan nilai x dan y yang diberi untuk mencari pemalar c. 
Seterusnya mengungkapkan y dalam sebutan x. 

Contoh Jawapan Kumpulan Berprestasi Sederhana 
 

 
Calon memahami konsep kamiran tak tentu dan dapat melakukan kamiran 
dengan tepat. Namun, calon melakukan kesilapan semasa operasi penolakan, 

, sepatutnya . 

Soalan 18 :  
 

 
Soalan ini meminta calon untuk mengungkapkan panjang garis tangen PQ 
kepada bulatan berpusat O dalam sebutan β melalui pengiraan luas rantau 
berlorek.  Calon perlu menguasai kemahiran penentuan luas sektor dan luas segi 
tiga dalam penyelesaian. 
 
 
Contoh Jawapan Kumpulan Berprestasi Tinggi 

 
Calon dapat memahami konsep lengkok dan menggunakan rumus  untuk 

mencari jejari dalam sebutan  dan  dengan tepat. Calon dapat mengaitkan 

luas kawasan berlorek dengan luas segi tiga dan luas sektor OPR. 

Seterusnya menggantikan jejari dalam rumus dengan tepat bagi mengungkapkan 

PQ dalam sebutan . 

 
Contoh Jawapan Kumpulan Berprestasi Sederhana 
 

 
 

Calon boleh menggunakan rumus  bagi menghasilkan jejari dalam sebutan 

 dan .  Walau bagaimanapun, calon melakukan kesilapan apabila 

mengaitkan luas rantau berlorek yang diberi dengan luas segi tiga. 

Kesannya gagal mengungkapkan PQ dalam sebutan . 

Soalan 19 :  
 

 
 
Soalan ini meminta calon untuk menyatakan sudut θ yang diberi dalam rajah 
bulatan unit, mengungkapkan ungkapan trigonometri dalam sebutan h dan 
mengaplikasikan pengetahuan tentang nisbah trigonometri dalam penyelesaian 
masalah ungkapan untuk kos (30 – θ).  Calon perlu memahami konsep nisbah 
trigonometri dan hubungan di antara nisbah trigonometri untuk sudut yang 
melebihi 90° serta sudut negatif dalam penyelesaian. 

JAWAPAN (a)(i): 
 
Contoh Jawapan Kumpulan Berprestasi Tinggi 
 

 
Calon dapat menentukan sudut asas bagi  dan menyatakan nilai  yang 

sepadan di sukuan kedua. Seterusnya mendapat jawapan yang tepat. 
 
 
Contoh Jawapan Kumpulan Berprestasi Sederhana 
 

 
Calon dapat menulis jalan kerja untuk mencari nilai  tetapi tidak 

menyelesaikannya.  
 
 
JAWAPAN (b)(ii): 
 
Contoh Jawapan Kumpulan Berprestasi Tinggi 

 
Calon dapat mengaplikasikan konsep  dalam mencari 

 dalam sebutan h dengan tepat. 

 
 
Contoh Jawapan Kumpulan Berprestasi Sederhana 
 

 
Calon mengaplikasikan konsep trigonometri yang salah dengan menganggap 

 . 

JAWAPAN (b) 
 
Contoh Jawapan Kumpulan Berprestasi Tinggi 

 
 

Calon dapat menggunakan rumus  dengan menggantikan nilai 

dengan tepat. Calon dapat menentukan  dalam sebutan p. Calon dapat 

menggabungkan  dan  dan menulis jawapan akhir dengan tepat. 

 
 
Contoh Jawapan Kumpulan Berprestasi Sederhana 

 
Calon dapat menggunakan rumus  dengan betul tetapi tidak dapat 

mencari  dalam sebutan p dengan tepat. Ini menyebabkan penyelesaian 

akhir tidak tepat. 

Soalan 20 : 
 

 

 
 
Soalan ini meminta calon untuk membuat keputusan membeli rumah antara jenis 
A dan jenis B berdasarkan pengiraan wang pelaburan dengan syarat-syarat 
tertentu.  Calon perlu mengenal pasti jenis janjang dan penggunaan Tn atau Sn 
dalam penyelesaian masalah.  Calon perlu memahami syarat yang ditetapkan 
dan menjawab  mengikut kehendak soalan dengan pengunaan rumus yang betul 
dan pengiraan yang tepat. 

Contoh Jawapan Kumpulan Berprestasi Tinggi 
 

 

 
 
Calon dapat mengenal pasti maklumat yang diberi adalah janjang geometri dan 
menentukan nilai nisbah sepunya dengan tepat.  Seterusnya menggunakan 
nilai nisbah sepunya ke dalam formula  yang betul untuk mendapatkan jumlah 

wang pelaburan dengan tepat.  Calon juga dapat mengira harga rumah jenis A 
dan jenis B selepas potongan harga mengikut peratus masing-masing. Calon 
dapat membuat keputusan bahawa rumah jenis B boleh dipilih dengan baki wang 
pelaburan maksimum yang tinggal. 

Contoh Jawapan Kumpulan Berprestasi Sederhana 

 

 
Calon dapat mengenal pasti maklumat yang diberi adalah janjang geometri dan 
menentukan nilai nisbah sepunya dengan tepat.  Calon juga dapat mencari harga 
rumah jenis A dan jenis B selepas diskaun dengan tepat. Walau bagaimanapun, 
calon melakukan  kesilapan dalam menggunakan rumus  untuk mencari 

wang pelaburan pada 1 Jun 2020.  Maka dengan itu, baki wang pelaburan yang 
ditentukan adalah salah walaupun pilihan rumah jenis B adalah betul. 

Soalan 21 :  
 

 
 
Soalan ini meminta calon untuk mengungkapkan markah Sue dalam sebutan x 
dengan keadaan perubahan markah min diberi sebagai maklumat dan panduan.  
Calon perlu menguasai kefahaman dan pengiraan min dengan keadaan 
perubahan yang berlaku apabila terdapat perubahan pada jumlah skor dan 
jumlah bilangan. 
 
 
Contoh Jawapan Kumpulan Berprestasi Tinggi 
 

 
Calon dapat mengaplikasi rumus min bagi 2 situasi iaitu semasa Ben berada 
di dalam kelas K dan selepas Ben meninggalkan kelas K. Seterusnya, calon 
boleh membuat perkaitan antara kedua-dua situasi itu bagi menghasilkan 
markah Ben dan kemudian markah Sue dalam sebutan x. 

Contoh Jawapan Kumpulan Berprestasi Sederhana 
 

 
 
Calon mampu menggunakan rumus min dengan betul bagi menghasilkan hasil 
tambah bilangan murid dalam kelas K sebelum dan selepas Ben meninggalkan 
kelas K.  Walau bagaimanapun, calon gagal membuat perkaitan bilangan 
pelajar bagi kedua-dua situasi tersebut.  

Soalan 22 : 
 

 
 
Soalan ini meminta calon untuk menentukan kebarangkalian seseorang pemain 
berjaya sampai ke destinasi yang ditetapkan dalam suatu permainan laluan 
dengan syarat tertentu.  Calon perlu kefahaman tentang syarat permainan dan 
mengaplikasikan kaedah pengiraan yang sesuai dalam penyelesaian masalah. 

Contoh Jawapan Kumpulan Berprestasi Tinggi 

 
 
Calon dapat mencari bilangan cara untuk sampai di B. Calon tidak dapat 
mengenal pasti bilangan ruang sampel dengan tepat kerana kesuntukan masa.  
 
 
Contoh Jawapan Kumpulan Berprestasi Sederhana 

 
Calon dapat mencari bilangan cara untuk sampai di B tetapi tidak dapat 
mengenal pasti bilangan ruang sampel dengan tepat. 

Soalan 23 :  
 

 
 
Soalan ini meminta calon untuk menentukan bilangan cara murid ditugaskan 
untuk mengurus tiga gerai sempena hari karnival sekolah dan seterusnya 
menentukan bilangan cara susunan yang dapat dilakukan untuk penerimaan 
ganjaran di bawah syarat tertentu.  Calon perlu membezakan gabungan dan 
pilihatur dalam penyelesaian masalah. 

JAWAPAN (a) 
 
Contoh Jawapan Kumpulan Berprestasi Tinggi 
 

 
 

Calon dapat membezakan pilihatur dan gabungan dalam penyelesaian.  Calon 
dapat mengaplikasi konsep gabungan dengan memasukkan nilai yang 
diperolehi ke dalam rumus . 

 
Contoh Jawapan Kumpulan Berprestasi Sederhana 
 

 
Calon dapat mengenal pasti soalan ini adalah gabungan tetapi melakukan 
kesilapan dengan menganggap ruang sampel masih sama walaupun sudah 
dibuat pilihan daripada kumpulan pelajar pertama. Calon cuai kerana 
menggunakan operasi tambah yang sepatutnya operasi darab bagi 
menggambarkan “dan” .  
 
 
JAWAPAN (b) 
 
Contoh Jawapan Kumpulan Berprestasi Tinggi 

 
 
Calon dapat mentafsir maklumat yang diberi dan mengaplikasi konsep 
pilihatur untuk mencari bilangan cara berbeza menyusun murid-murid itu untuk 
menerima hadiah. 

Contoh Jawapan Kumpulan Berprestasi Sederhana 
 

 
 
Calon boleh mengaplikasi konsep pilihatur yang betul tetapi calon tidak 
berupaya menyenaraikan dengan lengkap semua susunan yang mungkin 
seperti apa yang dikehendaki.  

Soalan 24 : 
 

 
 
Soalan ini meminta calon untuk membuat keputusan sama ada peruntukan 
ganjaran mencukupi atau tidak berdasarkan pengiraan bilangan penerima 
ganjaran melalui penggunaan konsep taburan binomial.  Calon dikehendaki 
memberi justifikasi yang munasabah atas keputusan yang dibuat.  Calon perlu 
kefahaman tentang taburan binomial dan hubungan kebarangkalian dengan 
bilangan penerima ganjaran. 

Contoh Jawapan Kumpulan Berprestasi Tinggi 

 
 
Calon dapat mengaitkan situasi dengan taburan binomial dan menggunakan 
rumus dengan tepat. Calon boleh membuat justifikasi dengan jelas. 

 
Contoh Jawapan Kumpulan Berprestasi Sederhana 

 
Calon dapat mengaitkan soalan dengan taburan binomial dan menggunakan 
rumus  dengan tepat. Calon melakukan kesilapan dalam 

membundar bilangan jurujual dan membuat justifikasi yang salah.  

Soalan 25 : 
 

 
 
Soalan ini meminta calon untuk membuat keputusan sama ada Kim sempat 
menaiki keretapi di bawah kekangan yang diberi yang melibatkan penggunaan 
konsep taburan normal.  Calon perlu menyokong keputusan yang dibuat dengan 
pengiraan masa yang tepat.  Calon perlu faham tentang konsep taburan normal 
dan berkebolehan menjana pengiraan masa melalui kaedah pengiraan taburan 
normal dalam penyelesaian masalah. 

Contoh Jawapan Kumpulan Berprestasi Tinggi 
 

 
 

Calon dapat mengaplikasikan pengetahuan (taburan normal) dan mencari 
masa ketibaan dengan betul. Seterusnya membuat justifikasi yang tepat. 
 
 
Contoh Jawapan Kumpulan Berprestasi Sederhana 

 
 
Calon dapat mengaitkan soalan dengan tajuk taburan normal.  Calon tidak dapat 
mengaitkan pengiraan jumlah masa (dalam minit) yang diperoleh dengan 
jumlah masa yang diberikan dalam jadual.  

2.4  Cadangan/Syor 
 

2.4.1  Calon 
 
(a) Calon dinasihatkan membuat banyak latihan terutamanya soalan yang 

berbentuk kehidupan seharian untuk menguasai kemahiran dan konsep 
Matematik. 

 
(b) Calon hendaklah peka dengan format soalan SPM terkini yang lebih 

cenderung kepada soalan berbentuk kehidupan seharian dan konsep 
asas. 

 
(c) Calon perlu membuat persediaan yang secukupnya.  Calon perlu 

menunjukkan jalan kerja yang sistematik semasa membuat latihan agar 
terlatih dengan cara yang betul semasa peperiksaan sebenar. 

 
(d) Calon mesti mahir dengan penggunaan kalkulator saintifik. 
 
(e) Sepanjang proses pengiraan, tidak digalakkan membuat perbundaran 

nombor perpuluhan sehinggalah jawapan akhir diperolehi. Calon 
hendaklah mengguna nombor perpuluhan betul kepada sekurang-
kurangnya 4 angka bererti dalam langkah kerja. 

 
(f) Jawapan akhir yang diberikan mestilah dalam bentuk yang paling ringkas 

atau betul kepada sekurang-kurangnya 4 angka bererti dan 2 tempat 
perpuluhan bagi sudut dalam darjah. 

 
(g) Calon perlu menekankan cara menulis jawapan yang betul jika 

melibatkan unit masa (jam:minit:saat) dan wang (2 tempat perpuluhan 
bagi jumlah wang yang melibatkan ringgit dan sen, contoh: RM345.78). 

 
(h) Calon digalakkan merujuk kepada senarai rumus matematik yang 

diberikan dalam kertas soalan. 
 
(i) Calon hendaklah membaca soalan dengan teliti dan memahami 

kehendak soalan sebelum menjawabnya. Gariskan maklumat penting 
yang tersirat dalam soalan supaya tidak tertinggal sebarang maklumat 
ketika menyelesaikan masalah. 

 
(j) Selepas menjawab, semak semula untuk memastikan setiap bahagian 

telah dijawab. 
 
(k) Tunjukkan semua langkah kerja dan penyelesaian dengan jelas, tersusun 

dan  sistematik  dalam ruang kerja yang disediakan. Sekiranya terdapat 
ceraian soalan, tulis penyelesaian ceraian (a), (b) dan (c) dengan jelas. 
Tunjukkan jawapan muktamad bagi soalan atau ceraian soalan dengan 
jelas. 

2.4.2  Guru 
 
(a) Guru perlu menitikberatkan pengenalan dan pengukuhan konsep asas 

dalam setiap pengajaran. 
 
(b) Guru digalakkan mencuba soalan berbentuk bukan rutin dalam buku teks 

yang melibatkan pelbagai aspek pada akhir setiap bab. 
 

(c) Guru perlu mementingkan perbincangan soalan berbentuk kehidupan 
harian dalam PdPc atau PdPR. 

 
(d) Guru perlu mendedahkan pelajar dengan soalan yang bentuk bukan rutin 

yang juga merupakan salah satu elemen KBAT. 
 

(e) Guru perlu mengajar semua subtopik dalam sesuatu tajuk seperti yang 
terkandung dalam DSKP. 

 
(f) Guru hendaklah melatih dan menekankan kepada pelajar kepentingan  

untuk menunjuk langkah kerja yang teratur dan sistematik. 
 

(g) Guru hendaklah menekankan penggunaan nombor perpuluhan dalam 4 
angka bererti dalam langkah kerja mereka dan 2 tempat perpuluhan bagi 
sudut dalam darjah. 

 
(h) Guru perlu menekankan kaedah penulisan yang betul jika melibatkan unit 

masa (jam:minit:saat) dan wang (2 tempat perpuluhan bagi jumlah wang 
yang melibatkan ringgit dan sen, contoh: RM345.78). 

 
(i) Guru harus membimbing pelajar untuk menguasai teknik menjawab 

dengan cekap dan tepat; membina kemahiran menggunakan maklumat 
daripada rajah dalam soalan untuk menyelesaikan masalah dan memberi 
panduan kepada pelajar untuk mentafsirkan soalan-soalan berbentuk 
ayat. 

 
(j) Guru perlu mengenal pasti permasalahan pelajar menerusi analisis item 

sebelum program pengukuhan dan pemulihan dilaksanakan. 
 

(k) Guru disarankan menyediakan soalan latih tubi, bermula dengan soalan 
aras rendah hinggalah ke aras tinggi mengikut tahap penguasaan dalam 
PBD. 

 
(l) Guru perlu melatih pelajar membuat justifikasi dengan berdasarkan 

pengiraan yang diperolehi. 

